Замима ба 
фармоиши якљояи вазири маориф 
ва илми Љумњурии Тољикистон
 аз «___»____   соли 2023, №____

                                                        ва сардори Хадамоти зиддииинњисории                 
                                                        назди Њукумати Љумњурии Тољикистон
                                                        аз «___»_____соли 2023, №___


Қоидаҳои
муайян кардани арзиши хизматрасониҳои пулакӣ дар муассисаҳои томактабї ва тањсилоти умумии хусусї дар Ҷумҳурии Тоҷикистон

1. Қоидаҳои мазкур бо маќсади амалї намудани Барномаи рушди муассисаҳои томактабї ва тањсилоти умумии хусусї барои солњои 2022-2027, ки афзалият ва самтњои асосии дастгирї, рушди њамкорињои давлат бо бахши хусусї дар соњаи маориф, фароњам овардани шароити мусоидро ба шахсони воќеї ва њуќуќї барои фаъолияти соњибкорї дар муассисаҳои томактабї ва тањсилоти умумии хусусї муайян менамояд, тањия карда шудааст.
2. Арзиши хизматрасонии тањсили пулакї аз ҷониби муассисаҳои томактабї ва тањсилоти умумии хусусї дар Ҷумҳурии Тоҷикистон тибқи талаботи Қонуни Ҷумҳурии Тоҷикистон «Дар бораи маориф», Қонуни Ҷумҳурии Тоҷикистон «Дар бораи њимояи рақобат» ва Қонуни Ҷумҳурии Тоҷикистон «Дар бораи ҳимояи ҳуқуқи истеъмолкунандагон» тасдиќ карда мешавад.
3. Муассисаҳои томактабї ва тањсилоти умумии хусусї маблаѓи хизматрасонии соли тањсилро тибќи талаботи Низомномаи калкулятсияи арзиши аслии маҳсулот (кору хизматрасонӣ) дар корхонаҳо ва ташкилотҳои Ҷумҳурии Тоҷикистон, ки бо қарори Ҳукумати Ҷумҳурии Тоҷикистон аз 12 майи соли 1999, №210 тасдиқ шудааст, тањия намуда, дар шањру ноњияњои Вилояти Мухтори Кўњистони Бадахшон ва вилоятњо мувофиќан бо раёсатњои зиддиинњисорї ва маорифи Вилояти Мухтори Кўњистони Бадахшон, вилоятњои Хатлон ва Суѓд, дар шањру ноњияњои тобеи љумњурї ва шањри Душанбе мувофиќан бо Хадамоти зиддиинњисории назди Њукумати Љумњурии Тољикистон ва Вазорати маориф ва илми Љумњурии Тољикистон (минбаъд маќомоти дахлдори соњаи зиддиинњисорї ва маориф) мувофиќа менамоянд.
4. Калкулятсияи хизматрасониҳои тањсили пулакӣ бо рамзкушоии моддањои харољотї аз љињати иќтисодї асосноккардашуда бо назардошти меъёрњои андозї ва пардохтњои муќарраргардида тартиб дода мешавад.
5. Пардохти маблаѓи китобњои дарсї, бадеї, илмию методї барои муассисаҳои томактабї њангоми тањияи арзиши хизматрасонї ба инобат гирифта мешавад. 
6. Маблаѓи иљора ё хариди китобњои дарсї ва рўзномаю маљаллањо дар муассисањои тањсилоти умумии хусусї дар алоњидагї пардохт карда шуда, он ба арзиши хизматрасонии тањсили пулакї њисоб карда намешавад.
7. Барои мувофиқа намудани нархномаҳои хизматрасонии пулакӣ дар муассисањои томактабї ва тањсилоти умумии хуссусї ба маќомоти дахлдори соњаи зиддиинњисорї ҳуҷҷатҳои зерин пешниҳод карда мешаванд:
- лоиҳаи нархномаҳои кору хизматрасониҳои пулакї;
- њуљљатњои таъсисии муассисаи таълимии томактабии  хусусї ё муассисаи тањсилоти умумии хусусї;
- шумораи   тарбиятгирандагон, хонандагон барои њар як синф; 
- калкулятсияи хизматрасониҳои пулакӣ;
- тарификатсияи музди  мењнати кормандон;
- наќшаи таълимї барои соли хониш;
- асоснок намудани сабабҳои тағйирёбии сатҳи нархҳо;
- љадвали қиёсии нархномаҳои амалкунанда ва лоиҳаи нархномаҳо барои кору хизматрасониҳои пулакӣ;
- нусхаи иљозатнома оид ба фаъолияти таълимї (агар тибќи ќонунгузорї пешбинї шуда бошад).
8. Лоиҳаҳои нархҳо (тарифҳо) барои баррасӣ бо замимаи ҳуҷҷатҳои зарурӣ бо имзои роҳбарони муассисаи таълимӣ пешниҳод карда мешаванд. Роҳбарони муассисаи таълимӣ барои дурустии ҳуҷҷатҳои пешниҳодкардашуда масъул мебошанд.
9. Ҳуҷҷатҳое, ки дар ҳаҷми нопурра пешниҳод карда шудаанд ё ба талаботи Қоидањои мазкур ҷавобгӯ нестанд, барои пурра кардан ба муассисаи таълимӣ на дертар аз 5 рӯз баъд аз воридшавии онҳо баргардонда мешаванд.
10. Маќомоти дахлдори соњаи зиддиинњисорї лоиҳаи нархномаҳои кору хизматрасониҳои пулакии пешниҳодшударо баррасӣ намуда, дар муҳлати на дертар аз 20 рӯз аз лаҳзаи дар ҳаҷми пурра дастрас шудани маводи ҳисоботии тасдиқкунанда, ки Қоидаҳои мазкур пешбинӣ намудааст, ба мувофиқа мерасонад.
[bookmark: _GoBack]11. Маќомоти дахлдори соњаи маориф тибќи аризаи муассисаи таълимї лоиҳаи нархномаҳои кору хизматрасониҳои пулакии бо маќоми дахлдори соњаи зиддиинњисорї мувофиќашударо баррасӣ намуда, дар муҳлати на дертар аз 10 рӯз мактуб оид ба мувофиқа гардиданро пешнињод мекунад.
12. Нархномаҳои хизматрасониҳои пулакӣ баъд аз мувофиқа бо маќомоти дахлдори соњаи зиддиинњисорї ва маќомоти дахлдори соњаи маориф  мавриди амал қарор мегиранд.

